


ستاسې په ګاونډ کې 
موږ په ګډه امنیت ښه 

کولی شو

PASHTO



په ګاونډ څارنه کې کوم فعالیتونه ترسره کیږي؟ 
ګاونډ څارنه دې ته ویل کیږي چې خپل ګاونډیان وپيژندل شي او د نورو خلکو 

سره سره د ملکیت د څښتنانو، پولیسو او ښاروالۍ سره همکاري وکړل شي چې 

په خپل ګاونډ کې د جرم او ناخوندیتوب د مخنیوي هڅه وکړل شي. په ګډه، 

خلک له یو بل سره مرسته کوي چې د یو بل په کورونو او عامه ځایونو نظر 

ساتي، لکه د ننوتلو لارې، د لوبې ځایونه او ګیراج/د پارکنګ ځایونه. 

د ګاونډ څارنې ګټې 
په ښه توګه په خپل ګاونډ په نظر ساتلو سره 

ستاسې د استوګنې په سیمه کې جرم کمیږي  	•

له یو بل سره په کور ساتنه او نورو برخو کې مرسته او همکاري کیږي  	•

هغه کسان چې ستاسې په سیمه کې کار کوي یا وسیږي، د هغوی  	•
امنیت او خیر ښیګړه یقیني کیږي 

د اوسیدونکیو او نورو علاقه لرونکي خواو ترمنځ باور زیاتیږي 	•

په اپارتمان بلاکونو کې د ګاونډ څارنې د سکیمونو په برخه کې سویډني څیړنې 

ښیي چې د دغه سیکم د کارونو له کبله په ورځني او عادي جرمونو کې شاوخوا 

په دریو کې یوه برخه کمی راغلی دی. 

تاسې غواړۍچې په خپل ګاونډ کې په امنیت 
ښه کولو کې مرسته وکړۍ؟

 رضاکار منتظم جوړ شئ او د ګاونډ په څارنه 
کې کار وکړئ!

د منتظم په توګه ستاسې کار 
د منتظم په توګه ستاسې مسؤلیت د پام وړ دی او په دې یقیني کولو کې 

مرسته کول دي چې ستاسې په ګاونډ کې ګاونډ څارنه په ښه توګه ترسره کیږي. 

په دې کې لاندې کارونه شامل دي: 

د ګاونډیانو او د لومړي منتظم ترمنځ مشورې او نظر ترلاسه کول او  	•
وړاندې کول 

اوسیدونکیو ته د ګاونډ څارنې په اړه معلومات وړاندې کول چې په  	•
دې کې هغه کسان هم شامل دي چې په دې وروستیو وختونو کې دغه 

سیمې ته په کډه راغلي 

په ځانګړي فعالیتونو کې برخه اخیستل، لکه د کوڅو نښې لګول او د  	•
کړکۍ/دروازې سټیکرې ورکول 

د ګاونډ څارنې د روزنې په کورس کې ګډون کول چې په دې کې د نورو  	•
موضوعاتو سره دا هم شامل وي چې د غلا او جرمونو مخنیوی څنګه 

کیدی شي 

په خپله سیمه کې د ګاونډ څارنې لپاره ژمنه کول.  	•

 د ګڼو اپارتمانونو په ودانیو کې به غوره دا وي چې د زینې د یوې لارې لپاره یو 

یا دوه منتظمین وټاکل شي. د منتظم په توګه، ستاسې د زینې د لارې  اپارتمانونه 

به ستاسې مهم مسؤلیت وي. د زینې په هره لار کې به د زینې مرکې ترسره 

کیږي او په دغه ځای کې به تاسې د امنیت او خیر ښیګړې په اړه د بحث کولو 

لپاره د نورو اوسیدونکیو سره لیدنه کوۍ. 

تاسې په ګاونډ کې د تحریک او ژمنې د پیدا کولو په برخه کې هم مرسته کولی 

شۍ. د دې معنی دا نه ده چې تاسې د جرم د مخنیوي پروګرامونه جوړ کړۍ، 

خو مهمه خبره دا ده چې د خپلې سیمې په ټولنه کې د مثبت شعور د تقویه 

کولو لپاره تاسې خپل رول ولوبوۍ.  

د یوه رضاکار متظم په توګه به تاسې د خپلې استوګنې د سیمې 

په پرمختګ کې همکاري کوۍ. د ملکیت د څښتنانو، پولیسو، 

ښاروالۍ او هغه کسانو سره چې ستاسې په سیمه کې وظیفه 

ترسره کوي، په ګډه تاسې به د داسې امنیتي وضعیتونو په 

جوړولو کې مرسته کوۍ چې د جرم مخنیوی کوي او منیتي 

وضعیت ښه کوي. 



د منتظم په توګه مرسته ترلاسه کول 
د منتظم په توګه به د ګڼ شمیر موسسو چارواکي له تاسې سره مرسته کوي. 

تاسې د سکیم د نورو غړیو ، او په هر څه لپاسه، د لومړي منتظم څخه د 

مرستې او معلوماتو ترلاسه کولو هیله لرلی شۍ. 

ستاسې د سیمې منتظم د لومړي منتظم یا نورو هغه کسانو سره هم لیدنه 

کولی شي چې د څارنې په سکیم کې شامل دي او له هغوی سره به په عمومي 

موضوعاتو بحث کوي. 

موسسه:
د همکارۍ ډله 

د همکارۍاو ملګرتیا ډله د پالیسۍ، سرچینو، د کار د تعقیب او دا چې کار 

څنګه پرمختګ کوي، مسؤلیت پرغاړه اخلي. په دغه ډله کې د ملکیت څښتنان، 

د کرایه دارو اتحادیه، پولیس، ښاروالي او نور کسان شامل وي. 

لومړی منتظم او د همکارۍ سیمه ییزه ډله

لومړی منتظم د کار  د برابرولو او تنظیمولو او د دې یقیني کولو چې دغه کار 

په عملي توګه تطبیق شي، مسؤل وي. دا تن د اوسیدونکیو او د همکارۍ د ډلې 

ترمنځ معلومات هم رسوي. ښایي د همکارۍ سیمه ییزه ډله هم وي چې د 

لومړي منتظم سره د فعالیتونو پلانونه جوړي او هغه تطبیقوي. 

منتظمین

منتظمین د لومړي منتظم او هغه اوسیدونکیو ترمنځ معلومات رسوي چې په 

ځانګړي زینه کې اوسیږي. په هره زینه کې به یو یا دوه تنه مناسب وي. 

د همکارۍ ډله

لومړی منتظم

د همکارۍ سیمه ییزه ډله

منظمین


